
KANHGÁG VĨ KI RÁ SĨ

Notorano to vẽnhrá tag tóg tỹ ũ nirenhto tỹ ti mỹ nenh ẽn, kar ver ti ki ti tỹ 
nénũ há ẽn péju to rán kỹ nĩ: Ne tỹ hẽrej mũ ũ tỹ ẽg si tỹ nénũ kinhra ẽn, nẽn 
kãmĩ ẽg vẽnhkagta kinhra ẽn ti, mré ẽg nénũ sĩnvĩ kar han han ge mũ tag ti, 
ẽg tỹ kanhgág kar ti, ẽg ẽmã mág tỹ Mragir pãte ẽmã mág ũ ag mĩ (“DENIED 
RIGHTS, STOLEN HERITAGE: Ne tỹ hẽrej mũ ũ tỹ ẽg si tỹ nénũ kinhra ẽn, nẽn 
kãmĩ ẽg vẽnhkagta kinhra ẽn ti, mré ẽg nénũ sĩnvĩ kar han han ge mũ tag ti, 
ẽg tỹ kanhgág kar ti, ẽg ẽmã mág tỹ Mragir pãte ẽmã mág ũ ag mĩ”) kỹ vẽnhrá 
tag tóg kanhgág ag nirenhto to vẽnh kanhrãn jé ke nĩ, ẽg ẽmã tỹ Mragir kãki 
kanhgág ag nỹtĩ ag to, ũn si ag nénũ kinhra ẽn to, ag nénũ kinhra kar ẽn to, 
mré ag nẽn kãmĩ vẽnhkagta kinhra ẽn to, nénũ sĩnvĩ han han ge mũ kar to ke 
gé Organização das Nações Unidas ag to jykrén kỹ nỹtĩn mĩ. Hãra kanhgág 
ag to vẽnh rãnhrãj mág tag han jé kanhgág ag ki jẽmẽj ke nỹtĩ, ag tỹ vẽsóki to 
jykrén kỹ han han jé ke gé han ge ẽn ti, jagmré ag nén krãn ge ẽn to vãmén 
kỹ hã krãn jé, kar ag ẽkré ẽn tỹ ag mỹ vẽnh en há han jé ke gé, kỹ ag komẽrhã 
ag ẽkré kirĩr kinhrãg mũ sir jag mré. Vẽsỹ ẽg pi nirenhto ja nỹtĩg nĩ ha mẽ, fóg 
ag tỹ ẽg ki ẽg tỹ nénũ pigjun jé ag tóg ẽg to ag pi nirenhto nỹtĩ ke jafã nĩgtĩ ag 
tỹ ẽg ga gé jé ẽg nĩgã, kỹ ũri tóg hã ri ke tĩ, ag tỹ ẽg nĩgã vyn ja tũ ẽn péju sór 
vẽ sir, ẽg nénũ kinhra ẽn ti, ẽg han kinhra ẽn ti, ẽg vẽnhkagta to ke gé. Ẽg tỹ 
to jykrén kỹ vẽsỹ tóg ge kãtĩ, hãra kanhgág ag tóg vẽsãn kỹ ẽg tỹ vẽsóki ẽg tỹ 
nénũ han han sór vẽ ke kãmũ, kỹ kuar tá ẽmã má gag tóg ẽg jagfy ẽg nirenhto 
tỹ pépé mĩ ránrán ja nĩ sir, hãra academia ag pi ẽg kanhró tag rekojese ke tĩ , 
vé ag tóg nénũ ke tũ ẽn kri fi kỹ vẽsỹ kanhgág nirenhto kunũ jé lei han han ja 
ẽn hã mĩ mũ nĩ ver, pi tỹ ag tũ nĩ ha ke ag tóg mũ ẽg kanhró to, ẽg nẽn kãmĩ 
vẽnhkagta kinhra ẽn mréhã, ẽg nénũ sĩnvĩ kar han han ge mũ ẽn ti ke gé. 
Kỹ vẽnhrá tag tóg vó ge pi jé ke mũ sir, ag nénũ han han mũ kar tag kato sir. 
Vẽnhrá tag tóg fóg ag mỹ kanhgág ag nirenhto tỹ jatunmỹ ag mỹ tovãnh tĩ ũri, 
ag mỹ kanhgág ag nirenhto tỹ ag mỹ nenh tĩ, tag ve vén sór tóg mũ, kar pãte 
nénũ tỹ ke nỹ ẽn to rán jé sir. Kỹ vég mỹr fóg ag tóg ver ũri kanhgág ag tỹ nénũ 

pigjug mũ nĩ, hãra ken jé ũn ẽg ki pigju sór mũ ag tóg tar nỹtĩ, e ag tóg nỹtĩ gé, kar ag 
tóg jẽnkamo mág tavĩ nỹtĩ gé, kỹ ag tóg kanhgág ag mỹ tovãj vãnh nỹtĩ ag tỹ vẽsũn 
sór kỹ kanhgág ag tũ tỹ, vẽsỹ ken hã rike tavĩ ver. Hãra Comitê Intergovernamental 
sobre Propriedade Intelectual e Conhecimento Tradicional, Recursos Genéticos e 
Folclore da Organização Mundial da Propriedade Intelectual tóg nénũ ‘ũ tỹ tãtá vin 
kỹ tag tavĩ hã vég mũ nĩ, toa g pesquisa han han mũ sir. Kỹ vẽnhrá tag tóg kanhgág 
ag tũ pẽ vẽ ke mũ, ũ pi ag tỹ nénũ vóg mãn ke nĩ, ag hã tóg kinhra nỹtĩ ag tỹ nénũ 
to ke mũ, ag tũ pẽ vẽ ke mũ, kỹ kanhgág ag jagfy instrumentos internacionais han 
han sór fóg ag tỹ kanhgág ag tỹ nénũ vóg mãn tũ nĩ jé sir, kanhgág ag nén kinhra ti, 
ag nén ũ sĩnvĩ han han kar ke gé, ẽg vẽnhkagta kinhra péjug tũ nĩn jé gé, tag hã to 
ẽg ẽkrén vén ge nỹtĩ: Ũ nỹ kanhgág ag tũ pẽ kirĩr kỹ to nénũ vej mũ jo, mỹ kuar tá 
krỹg mũ ag ẽg jagfy pépé han han kỹ, ke tũ nĩ ke mỹr ũ tóg gera ẽn tũn vóg sór mũ, 
bancos de dados ke mũ ẽn tóg tỹ ũn há tavĩ nĩ ẽg jagfy. Vẽnhrá tag tóg kanhgág kar 
ag vég mũ, ẽg pi jagnẽ rike kar nỹtĩ, ẽg jamã ti ke gé tỹ ũ ag nỹtĩ gé vyrmỹ kanhgág 
kar to pesquisa han han ge nĩ, ũn nirenhto tũ tỹ ẽg kar tũ vóg tũ nĩn jé. Kỹ kanhgág 
ag tỹ Nações Unidas kãtá ẽg jagfy nỹtĩ ag tóg tag to vẽsãnsãn nỹtĩ, kir ũ kanhgág ag 
jẽmẽg mẽ ag tỹne vóg hẽ ke ag tóg mũ, kanhgág ag tóg vẽsóki ag tỹ nénũ ve sór 
mũ, ag hã tóg kinhra nỹtĩ ag tũ to.


